
Mae'r Lwfans Cyflogaeth a Chymorth yn seiliedig ar incwm (ESA) yn dod i ben ac yn cael ei ddisodli gan Gredyd Cynhwysol. Mae Credyd Cynhwysol yn daliad misol sengl i helpu gyda'ch costau byw ac yn darparu cymorth os ydych yn gweithio ac ar incwm isel, yn chwilio am waith neu'n methu gweithio. 

Os ydych yn derbyn y budd-dal hwn ar hyn o bryd, bydd yr Adran Gwaith a Phensiynau (DWP) yn ysgrifennu atoch i roi gwybod i chi fod angen i chi wneud cais am Gredyd Cynhwysol yn ei le.   

Mae'r llythyr - a elwir yn Hysbysiad Trosglwyddo – yn egluro beth sydd angen i chi ei wneud a phryd. 
1. Ni fyddwch yn cael eich symud yn awtomatig. Arhoswch nes eich bod yn derbyn eich llythyr Hysbysiad Trosglwyddo cyn gwneud cais am Gredyd Cynhwysol.
2. Ar ôl i chi dderbyn eich llythyr, gwnewch eich cais am Gredyd Cynhwysol cyn gynted ag y gallwch.
3. Os ydych angen unrhyw help neu gymorth, bydd manylion yn cael eu darparu yn y llythyr, neu gallwch ymweld â gov.uk/symudiuc. 

Bydd angen i chi wneud cais am Gredyd Cynhwysol erbyn y dyddiad y cytunwyd arno yn eich llythyr i barhau i dderbyn cymorth ariannol.

Bydd eich cais ESA yn dod i ben cyn gynted ag y byddwch yn cyflwyno eich cais am Gredyd Cynhwysol, ac ni fyddwch yn gallu mynd yn ôl iddo unwaith y byddwch wedi gwneud cais. 

Efallai y gofynnir i chi ymweld â Chanolfan Gwaith pan fyddwch yn symud i Gredyd Cynhwysol. Os yw hynny'n anodd oherwydd cyflwr iechyd neu anabledd, gallwch ofyn am alwad ffôn yn lle hynny.

Peidiwch â phoeni, mae llawer o gymorth ar gael i'ch helpu gyda'ch symud. 

Mae Help i Hawlio yn cynnig cefnogaeth annibynnol ac am ddim dros y ffôn i helpu gyda'ch cais. Gallwch hefyd ddod o hyd i fwy o wybodaeth ar gov.uk/symudiuc.

